
მუნიციპალიტეტი ფუნქციებიდან გამომდინარე, წარმოადგენს უშუალო დამაკავშირებელ ხიდს 

ხალხსა და ხელისუფლებას შორის. მუნიციპალიტეტის როლი უმნიშვნელოვანესია თითოეული 

მოქალაქის კეთილდღეობისა და ცხოვრების ხარისხის გაუმჯობესებაში, ვინაიდან, 

უპირველესად ის  უზრუნველყოფს ლოკალურ დონეზე მოსახლეობის საჭიროებებისა და 

ინტერესების იდენტიფიცირებას და შესაბამისი ზომების მიღებას.     

ყოველივე აღნიშნულიდან გამომდინარე,  აუცილებელია არსებობდეს მუნიციპალიტეტსა და 

საზოგადოებას შორის  შედეგზე ორიენტირებული კავშირი.  მუნიციპალიტეტის სტრატეგიული 

კომუნიკაციების შემუშავება ხელს შეუწყობს  ეფექტური  კომუნიკაციის დამყარებას, 

მენეჯმენტის გაუმჯობესებას, ინფორმაციის მეტად ხელმისაწვდომობასა და გამჭვირვალობას. 

ამასთან, ეფექტური კომუნიკაციის დამყარება ზრდის მუნიციპალურ პროცესებში მოსახლეობის 

ჩართულობას, ასევე მოქალაქეთა მხრიდან მუნიციპალური სერვისებით სარგებლობას. 

გამოცდილება გვიჩვენებს, რომ მუნიციპალიტეტის მიერ ეფექტურად  გავრცელებულ და  

თითოეულ მოქალაქემდე მიტანილ ინფორმაციას ამა თუ იმ სერვისის შესახებ, ახასიათებს 

მაღალი მომართვიანობა. ასევე,  დადებითი შედეგი აქვს კონკრეტულ სერვისთან დაკავშირებით 

საინფორმაციო შეხვედრებს, სადაც მოსახლეობას დეტალურად მიეწოდება ინფორმაცია.  

სხვადასხვა საკომუნიკაციო არხის გამოყენება, მუნიციპალიტეტისთვის ერთ-ერთი 

მნიშვნელოვანი ფაქტორია, კონკურენტული უპირატესობის მოპოვებისთვის. ყოველივე 

აღნიშნული, თავის მხრივ, განაპირობებს უმაღლესი სტანდარტით მოქალაქეთა ინტერესების 

დაცვას, რაც მუდმივად არის მუნიციპალიტეტის დღის წესრიგი. 

ქალაქ ფოთის მუნიციპალიტეტის საკომუნიკაციო სტრატეგია  განსაზღვრავს ერთიან ნარატივს, 

ძირითად მიმართულებებს, სამიზნე აუდიტორიებს, საკომუნიკაციო თემებსა და არხებს. 

წინამდებარე დოკუმენტი ეფუძნება ქალაქ ფოთის მუნიციპალიტეტის მიზნებსა და 

ღირებულებებს და წარმოადგენს მათი ეფექტიანი განხორციელების ხელშემწყობ ინსტრუმენტს.  

მუნიციპალიტეტი არის საქართველოს მოქალაქეთა უფლება და  შესაძლებლობა, მათი 

ინტერესების შესაბამისად იქნას მიღებული ადგილობრივი მნიშვნელობის გადაწყვეტილებები. 

ამდენად, მუნიციპალიტეტის პასუხისმგებლობიდან გამომდინარე, დემოკრატიის პირობებში, 

აუცილებელია საზოგადოების წინაშე  ანგარიშვალდებულება, კომუნიკაციის დამყარება, 

მოსახლეობის მუნიციპალურ პროცესებთან უწყვეტი კავშირი და განწყობების ანალიზი, 

შემდგომში მათი გათვალისწინების მიზნით. 

ქალაქ ფოთის მუნიციპალიტეტს ანგარიშვალდებულების კუთხით ქვეყნის მასშტაბით მოწინავე 

ადგილი უჭირავს. კონსულტაციის და ტრენინგის ცენტრის (CTC), ინფორმაციის თავისუფლების 

განვითარების ინსტიტუტისა (IDFI) და მმართველობითი სისტემების განვითარების ცენტრის 

(MSDC) მიერ,  შემუშავებული პროექტის „ღია და ანგარიშვალდებული 

თვითმმართველობებისათვის – მუნიციპალიტეტებში გამჭირვალობისა და მოქალაქეთა 

ჩართულობის ეროვნული შეფასება“ ფარგლებში,  2021 წელს ქალაქ ფოთის მუნიციპალიტეტი 

დასახელდა საუკეთესო შედეგის მქონე მუნიციპალიტეტად, 100%-იან შეფასების სკალაზე 70%-

იანი შედეგით.  

მუნიციპალიტეტი ანგარიშვალდებულებისა და  მოსახლეობასთან მუდმივი კავშირის 

დამყარების ერთ-ერთი საშუალება არსებული საინფორმაციო გარემოა, სადაც ხელმისაწვდომი 

კომუნიკაციის არხებით, სამიზნე აუდიტორიას მიეწოდება ინფორმაცია მუნიციპალურ 

პროცესებთან დაკავსირებით.  

საინფორმაციო გარემოს სწორი და ეფექტური გამოყენებისათვის მნიშვნელოვანია მისი 

ანალიზი,  შესაბამისად კომუნიკაციის სტრატეგიის შემუშავება და შემდგომ პრაქტიაში 

დანერგვა.  აღსანიშნავია, რომ როგორც ეროვნულ ასევე, მუნიციპალურ დონეზე კომუნიკაციის 

არხების, მათი გამოყენების მაჩვენებლების, აქტუალობისა და სხვა მასთან დაკავშირებულ 

საკითხებზე საკმარისი კვლევები არ არსებობს, შესაბამისად  დასკვნები ძირითადად ეყრდნობა 

დაგროვილ გამოცდილებასა და დაკვირვებებს, რაც თავის მხრივ აბრკოლებს   საინფორმაციო 

გარემოს ზუსტ ანალიზს. აღნიშნული ფაქტორი, შეიძლება მივიჩნიოთ საინფორმაციო გარემოს 

ერთ-ერთ გამოწვევად.  

ქალაქში არსებული საინფორმაციო გარემო მოიცავს რეგიონული ტელევიზიას, რადიოს, 

ბეჭდურ მედიას, ინტერნეტ გამოცემებს, სოციალურ ვებგვერდებს. დაკვირვება გვიჩვენებს, რომ 

ტექნოლოგიური განვითარების შესაბამისად,  ინფორმაციის გავრცელების ძირითად  

საშუალებას წარმოადგენს სოციალური ქსელები და ინტერნეტ გამოცემები.  

მუნიციპალიტეტი ინფორმაციის გავრცელების მიზნით ძირითად იყენებს:  სოციალურ ქსელს, 

ოფიციალურ ვებგვერდს, ინტერნეტ-გამომცემლობას,  ტელევიზიას,  სმს შეტყობინებებს და 

პერიოდულად აწყობს  მოსახლეობასთან პირისპირ შეხვედრებს. ამასთან, 2023 წელს  ანგარიშის  

გადაიცემოდა პირდაპირი ტრანსლაციით, რამაც კიდევ უფრო მეტად გახადა ხელმისაწვდომი 

ინფორმაციის მიღება და გაზიარება.   

სოციალური მედია თანამედროვე სამყაროში ერთ-ერთი ეფექტური და სწრაფი ინფორმაციის 

გაცვლის შესაძლებლობაა, შესაბამისად ფოთის მოსახლეობის მნიშვნელოვანი  ნაწილი, სწორედ 

ამ გზით იღებს ინფორმაციას. მუნიციპალიტეტის სოციალური ქსელის სტატისტიკის თანახმად,  

ქალაქ ფოთის მუნიციპალიტეტის Facebook გვერდის ვიზიტორთა რაოდენობა ყოველწლიურად 

მზარდია.  

აღსანიშნავია, რომ რეგიონული მედია ამ დროისათვის საქმიანობის მიმართულებიდან 

გამომდინარე, აქტიურად არ აშუქებს   მუნიციპალიტეტში არსებულ სოციალურ-ეკონომიკურ 

პროცესებს, თუმცა მუნიციპალიტეტს აქვს  კარგი გამოცდილება რეგიონული მედიასთან 

თანამშრომლობისა, რაც გამოიხატება სიუჟეტების მოწყობასა და შეუფერხებლად  საჯარო 

მოსამსახურეთა მხრიდან  ადგილობრივი თვითმმართველობის საქმიანობასთან დაკავშირებით 

მიცემულ ინტერვიუებში.  ამასთან, ცენტრალურ ტელევიზიებთან შედარებით, ადგილობრივ 

ტელევიზიას  არ ყავს მრავალრიცხოვანი აუდიტორია,   ვერ მოიცავს ფართო არეალს, 

შესაბამისად ცენტრალურ ტელევიზია დიდ როლს თამაშობს  ინფორმაციის გავრცელებისა და  

მიღების კუთხით.  

მხოლოდ კომუნიკაციის ალტერნატიული არხების არსებობა არ განაპირობებს ჯანსაღი 

საინფორმაციო გარემოს შექმნას, ასევე მნიშვნელოვანია  ეფექტური კომუნიკაციის დამყარება 

მოსახლეობასთან, რაც გულისხმობს მათთვის ობიექტური ინფორმაციის სწრაფად მიწოდებას.  

ეფექტური კომუნიკაციის დამყარება ზრდის მუნიციპალურ პროცესებში მოსახლეობის 

ჩართულობას, ასევე მოქალაქეთა მხრიდან მუნიციპალური სერვისებით სარგებლობას.  

გამოცდილება, გვიჩვენებს რომ მუნიციპალიტეტის მიერ ეფექტურად  გავრცელებულ და  

თითოეულ მოქალაქემდე მიტანილ ინფორმაციას ამა თუ იმ სერვისის შესახებ, ახასიათებს 

მაღალი მომართვიანობა.  ასევე,  დადებითი შედეგი აქვს კონკრეტულ სერვისთან დაკავშირებით 

საინფორმაციო შეხვედრებს, სადაც მოსახლეობას დეტალურად მიეწოდება ინფორმაცია სერვისი 

შესახებ. 

სასურველი გავლენის მოსახდენად და დასახული მიზნების ეფექტიანად მიღწევისათვის 

მნიშვნელოვანია სტრატეგიული კომუნიკაციების სათანადოდ გამოყენება.   

 ასევე, ეფექტურობისათვის მნიშვნელოვანია გათვალისწინებულ  იქნას სამიზნე ჯგუფისათვის 

შესაბამისი გზით ინფორმაციის მიწოდება. გამოცდილებამ აჩვენა, რომ ხანდაზმულ ადამიანებში 

პოპულარობით სარგებლობს ბეჭდური მედია, ხოლო ახალგაზრდებში ძირითადად 

ინფორმაციის მიღების წყაროა სოციალური ქსელები და ვებგვერდები.  

საინფორმაციო გარემო ასევე, მოიცავს ნეგატიურ და საფრთხის შემცველ ასპექტებს, რაც 

გულისხმობს მესამე პირთა ან ადამიანთა გარკვეული ჯგუფების მხრიდან დეზინფორმაციის 

გავრცელებას. ასეთ დროს მუნიციპალიტეტი საჭიროების შემთხვევაში იყენებს  შეპირისპირებას 

სიმართლის შემცველი ფაქტებით, რაც  ერთ-ერთი უმნიშვნელოვანესი მეთოდია 

დეზინფორმაციის გაქარწყლების.    

ქალაქ ფოთის მუნიციპალიტეტის მერია არის აღმასრულებელი ორგანოს - მერისადმი 

დაქვემდებარებული დაწესებულება, რომელიც უზრუნველყოფს მერის უფლებამოსილების 

განხორციელებას. ქალაქ ფოთის მუნიციპალიტეტი უზრუნველყოფს   მოსახლეობის 

ინტერესების შესაბამისად გადაწყვიტოს ადგილობრივი მნიშვნელობის საკითხები, რაც 

განაპირობებს საქართველოს მოქალაქეების  საკუთარი უფლებებისა  და შესაძლებლობის 

განხორციელებას.   

 მერია  საქმიანობას წარმართავს საქართველოს კონსტიტუციის, „ადგილობრივი 

თვითმმართველობის შესახებ ევროპული ქარტიის“, საქართველოს ორგანული კანონის 

„ადგილობრივი თვითმმართველობის კოდექსი“, მოქმედი კანონმდებლობის, მერიის 

დებულებისა და მუნიციპალიტეტის ადგილობრივი თვითმმართველობის ორგანოების 

სამართლებრივი აქტების შესაბამისად.  მერიის თანამდებობის პირები და მერიის სამსახურები 

მოქმედებენ კანონიერების, საჯაროობისა და გადაწყვეტილებათა მიღების პროცესში 

მოქალაქეთა მონაწილეობის პრინციპების დაცვით.  

ქალაქ ფოთის მუნიციპალიტეტის მერია უზრუნველყოფს ადგილობრივ დონეზე მოსახლეობის 

საჭიროების გათვალისწინებით პოლიტიკის ეფექტიანად დაგეგმვასა და განხორციელებას.  

ასევე, ხელი შეუწყოს მუნიციპალიტეტის  სოციალურ-ეკონომიკურ განვითარებას და მდგრადი 

განვითარების მიზნების მიღწევას.  

აღნიშნული უფლებამოსილების ფარგლებში მოქალაქეთა კეთილდღეობისათვის ქალაქ ფოთის 

მუნიციპალიტეტის მერია ნერგავს  სხვადასხვა სახის სერვისებს,  უზრუნველყოფს მათ 

ხელმისაწვდომობასა და ეფექტურობას. სერვისის მიწოდების პროცესში მოქნილობა, 

გამჭვირვალობა და ანგარიშვალდებულება ერთ-ერთი აუცილებელი პირობაა 

მუნიციპალიტეტის ეფექტური საქმიანობისა და  მოქალაქეთა კმაყოფილებისთვის.    

მიუხედავად, ქალაქ ფოთის მუნიციპალიტეტის მზაობისა და ძალისხმევისა, მოქალაქეთა 

ჩართულობის გაზრდა მუნიციპალურ პროცესებში, რჩება ერთ-ერთ გამოწვევად.   ეფექტური 

კომუნიკაციის დამყარება ამოსავალი წერტილია, სწორად იქნას მიტანილი მოსახლეობამდე 

ინფორმაცია და  გამოიწვიოს მათში დაინტერესება.  

ქალაქ ფოთის მუნიციპალიტეტის მერია უწყვეტად ზრუნავს შექმნას ძლიერი ინსტიტუტი, 

გააუმჯობესოს მოქალაქეთა სანდოობის ხარისხი,  შექმნას თანაბარი, თანასწორუფლებიანი და 

ინკლუზიური გარემო.   ქალაქ ფოთის მუნიციპალიტეტის მერიის საქმიანობის პრინციპებს 

წარმოადგენს კეთილსინდისიერება, საქმიანობის გამჭვირვალობა, მიუკერძოებლობა 

და  სამართლიანობა. 

ქალაქ ფოთის მუნიციპალიტეტის მერია ღიაა ყველა მოქალაქისთვის, ინფორმაციის გაცვლისა და 

გაზიარებისთვის.  მუნიციპალიტეტისთვის მოქალაქეებთან მნიშვნელოვანი საკითხების 

განხილვა, მათ შორის მოქალაქეთა ჩართულობის, განხორციელებული საქმიანობების 

გამჭვირვალობისა და ინფორმაციის გაზიარების შესახებ,  ეფექტური კომუნიკაციის მეშვეობით 

უფრო მეტად აუმჯობესებს მოსალოდნელ შედეგებს. 

მუნიციპალიტეტი უნიკალურია სტრატეგიული საზღვაო ადგილმდებარეობის, ისტრიული 

წარსულისა და ბუნებრივი მემკვიდრეობის გათვალისწინებით. აღსანიშნავია, რომ ფოთის 

საზღვაო ნავსადგური შავი ზღვის აუზის ერთ-ერთი უდიდესი ნავსადგურია,  იგი მდებარეობს   

ევროპა-კავკასია-აზიის სატრანსპორტო დერეფანზე და შესაბამისად, ქალაქს აქვს სატრანზიტო-

ლოგისტიკური ჰაბის ფუნქცია, რაც  მოიცავს სატრანსპორტო ქსელის უდიდეს ნაწილს. ქალაქი 

ასევე, გამოირჩევა უნიკალური დაგეგმარებითა და არტ-ნუვოს მიმდინარეობის შენობა-

ნაგებობებით. 

ქალაქ ფოთის მუნიციპალიტეტის მერია  ორიენტირებულია აქტიურად ითანამშრომლოს სხვა 

თვითმმართველ ერთეულებთან, დონორებთან, არასამთავრობო და სათემო ორგანიზაციებთან, 

მედიასთან, ბიზნესსექტორსა და დაინტერესებულ მხარეთა სხვადასხვა სპექტრთან, რათა 

შეიმუშავოს და მუნიციპალიტეტის მოსახლეობას შესთავაზოს მათ საჭიროებებზე მორგებული 

მომსახურებები. 

მიზანი 1. ქალაქ ფოთის მუნიციპალიტეტის საქმიანობისა და სერვისების შესახებ ცნობადობის 

ამაღლება 

ამოცანა 1.1:  საზოგადოებისთვის ინფორმაციის რეგულარულად მიწოდება, ორმხრივი და 

ეფექტური კომუნიკაციის გაძლიერების გზით;  

ამოცანა 1.2: თანამშრომლობის გაძლიერება მასობრივი კომუნიკაციის საშუალებებთან. 

 

მიზანი 2. ქალაქ ფოთის მუნიციპალიტეტის იმიჯისა და სანდოობის გაძლიერება 

ამოცანა 2.1: საქმიანობის გამჭვირვალობისა და პროაქტიული კომუნიკაციის 

უზრუნველყოფა; 

ამოცანა 2.2: კომუნიკაციის ეფექტური რეაგირების მექანიზნის შექმნა. 

 

მიზანი 3. მუნიციპალურ პროცესებში მოქალაქეთა ჩართულობის გაზრდა, მათ შორის 

ახალგაზრდების 

ამოცანა 3.1: მოქალაქეების ჩართულობის მნიშვნელობისა და როლის წარმოჩენა, 

კომუნიკაციის გააქტიურების გზით; 

ამოცანა 3.2: საზოგადოების ჩართულობისთვის დაგეგმილი აქტივობების განხორციელება. 

 

მიზანი 4. თანამედროვე და ინოვაციური საკომუნიკაციო არხების დანერგვის ხელშეწყობა 

ამოცანა 4.1: შეზღუდული შესაძლებლობის მქონე პირთათვის ადაპტირებული 

საკომუნიკაციო არხების შემუშავება/დანერგვა; 

ამოცანა 4.2: მუნიციპალური შესაძლებლობების გამოყენება ინფორმაციის გავრცელების 

მიზნით; 

ამოცანა 4.3: ეფექტური საინფორმაციო უკუკავშირის მექანიზმების დანერგვა, მუნიციპალური 

საქმიანობის ხარისხის გაუმჯობესებისთვის. 

 

 

           თავი 3. საკომუნიკაციო მიზნები და ამოცანები 

მიზანი 5. კერძო და საჯარო სექტორთან კომუნიკაციის გამყარება 

ამოცანა 5.1: კომუნიკაციისა და კოორდინაციის მოდელის შექმნა; 

ამოცანა 5.2: კერძო და საჯარო სექტორთან პარტნიორობა კომუნიკაციის გამყარების გზით, 

სოციალური პასუხისმგებლობის ფარგლებში, კერძო სექტორის რესურსების მოზიდვა და 

ზოგიერთი მუნიციპალური სერვისის ერთობლივი განხორციელება. 

ამოცანა 5.3: კერძო და საჯარო სექტორის საქმიანობების პოპულარიზაციაში წვლილის შეტანა. 

 

მიზანი 6. ეფექტური კომუნიკაციის გზით ზღვის სანაპირო ზოლისა და ქალაქში არსებული 

ღირშესანიშნაობების ტურისტული პოტენციალის გამოყენება 

ამოცანა 6.1: საინფორმაციო ბაზების შექმნა ტურისტული სექტორის განვითარებისა და 

შესაძლებლობების გამოყენებისთვის; 

ამოცანა 6.2: ეფექტური კომუნიკაციის გზით, ურთიერთანამშრომლობის გაღრმავება 

ადგილობრივ და საერთაშორისო ორგანიზაციებთან; 

ამოცანა 6.3: ეფექტური მარკეტინგისა და საინფორმაციო კამპანიის საშუალებით 

მუნიციპალიტეტის უნიკალურობის წარმოჩენა. 

ქალაქ ფოთის მუნიციპალიტეტისთვის ინფრომაციის გადაცემის პროცესი უმნიშვნელოვანესი 

და პრიორიტეტულია, რადგან სწორედ მასზეა დამოკიდებული, თუ რამდენად სწორად იქნება 

ინფორმაცია მიწოდებული და რამდენად საიმედოა ინფორმაციის წყარო თითოეული 

მოქალაქისთვის. მუნიციპალიტეტის მიერ გამოყენებულია ინფორმაციის გადაცემის სხვადასხვა 

არხი, მათ შორის სოციალური მედია პლატფორმები (Youtube, Meta (Facebook), ოფიციალური ვებ 

გვერდი), სატელევიზიო არხი, პირისპირ შეხვედრები.  

აღსანიშნავია, რომ კონკრეტული საკომუნიკაციო არხით შესაძლებელია მოქალაქეთა გარკვეული 

სეგმენტისთვის ინფორმაციის მიწოდება. ქალაქ ფოთის მუნიციპალიტეტის შემთხვევაშიც, ეს 

სეგმენტები განსხვავებულია და თითოეული საკომუნიკაციო არხის გამოყენებისას 

გათვალსიწინებულია თითოეული მოქალაქის ასაკი, სქესი, საქმიანობა და სხვა მახასიათებელი. 

კერძოდ, სტრატეგიული კომუნიკაციის სამიზნე ჯგუფებია: ქალაქ ფოთის მუნიციპალიტეტში 

მცხოვრები მოსახლეობა,  საჯარო და კერძო სექტორი, სამოქალაქო საზოგადოების 

ორგანიზაციები, ინვესტორები , მედია საშუალებები და სხვა დაინტერესებული პირები. 

ქალაქ ფოთის მუნიციპალიტეტის ძირითადი საკომუნიკაციო არხები: 

 

სოციალური მედია 

ქალაქ ფოთის მუნიციპალიტეტისთვის სოციალური მედია  ერთ-ერთი მნიშვნელოვანი 

საშუალებაა მარკეტინგული კომუნიკაციებისა და საზოგადოებასთან ურთიერთობისთვის, 

რომელიც მომხმარებელთა ინფორმირებულობისა და ნდობის ხარისხის ამაღლებასთან ერთად, 

გამოიყენება ადგილობრივი მოსახლეობის კმაყოფილებისა და დამოკიდებულების დასადგენად.  

ქალაქ ფოთის მუნიციპალიტეტის მერია მართავს youtube  არხს, Meta (Facebook) და ინსტაგრამ 

გვერდებს.  მუნიციპალიტეტის სოციალური ქსელების მომხმარებელთა რაოდენობა დღითიდღე 

იზრდება, რასაც განაპირობებს სწორი და ეფექტური სტრატეგია. 

ამასთანავე, მუნიციპალიტეტი სოციალური მედის საშუალებით უზრუნველყოფს 

მოსახლეობისთვის სხვადასხვა სახის კონტენტის გაზიარებას, მაგალითად სიახლეები, 

ღონისძიების კალენდარი და სხვა.  

სოციალური მედიის უპირატესობა სხვა საკომუნიკაციო არხებთან მიმართებით, სწორედ მის 

ხელმისაწვდომობაშია. 

 



 

 
 

 

 

ოფიციალური ვებგვერდი 

ქალაქ ფოთის მუნიციპალიტეტი აქტიურად იყენებს ოფიაციალურ ვებგვერდს, რომელიც 

განხორციელებული საქმიანობის პოპულარიზაციისა და საზოგადოების ინფორმირებისთვის 

მნიშვნელოვანი საშუალებაა.  

მუნიციპალიტეტის ვებგვერდზე საჯარო ინფორმაცია ხელმისაწვდომია საქართველოს მოქმედი 

კანონმდებლობის შესაბამისად. კერძოდ, ქალაქ ფოთის მუნიციპალიტეტის ვებგვერდზე 

განთავსებულია: ფოთის მუნიციპალიტეტის მერიის, საკრებულოს,  სტრუქტურული 

ერთეულების ხელმძღვანელების, მუნიციპალიტეტის მიერ დაფუძნებული იურიდიული 

პირების, სამართლებრივი აქტების, ჩატარებული ტენდერების, ფოთის მუნიციპალიტეტში 

მომხდარი სიახლეების, ანონსების  შესახებ და სხვა სახის ინფორმაცია. 

ვებგვერდზე ინფორმაციის გამოქვეყნების ეფექტურობის შეფასებისთვის და გაზომვისთვის 

გამოიყენება ვიზიტორთა მონიტორინგი. აღნიშნული ინფორმაციის მიღება შესაძლებელია 

სხვადასხვა სტატისტიკური ხელსაწყოებით.  მაგალითად, 2022 წელთან შედარებებით, 2023 წელს 

აღინიშნება ვიზიტორთა მკვეთრი ზრდა (მაგ. შშმ პირებისთვის ადაპტირებულია). 

აღნიშნულიდან გამომდინარე შეგვიძლია ვთქვათ, რომ მუნიციპალიტეტის მიერ  ვებგვერდზე 

საჯარო ინფორმაციის პროაქტიულად გამოქვეყნების ხელმისაწვდომობა გაუმჯობესებულია,   

რაც აისახება  მოქალქეთა მხრიდან დაინტერესების მაღალ მაჩვენებელზე.      

 

სატელევიზიო არხი 

ქალაქ ფოთის მუნიციპალიტეტი აქტიურად იყენებს ტელევიზიას, როგორც ინფორმაციის 

გავრცელების ერთ-ერთ საშუალებად.  მოქალაქეებთან კომუნიკაციის დამყარება ძირითადად 

ხდება ცენტრალური ტელევიზიების მეშვეობით, რაც გამოიხატება სიუჟეტების მომზადებაში, 

ინტერვიუების მიცემასა და სიახლეების შესახებ ინფორმაციის  მიწოდებაში.  

ცენტრალურ ტელევიზიებთან მუნიციპალიტეტი  აქტიურად თანამშრომლობს   ლაივ ჩართვების 

მიმართულებით. ადგილობრივი ხელისუფლების წარმომადგენელი პერიოდულად ერთვება  

სატელევიზიო გადაცემებში და აწვდის საზოგადოებას ინფორმაციას განხორციელებული და 

მიმიდინარე პროექტების შესახებ.  

აღსანიშნავია, რომ   ადგილობრივი ტელევიზია დღეის მდგომარეობით არ აშუქებს ქალაქში 

მიმდინარე  სოციალურ-პოლიტიკურ მოვლენებს.   შესაბამისად, ადგილობრივი ტელევიზია არ 

წარმოადგენს მუნიციპალიტეტის ძირითად  საკომუნიკაციო არხს.    

პირისპირ შეხვედრები 

ქალაქ ფოთის მუნიციპალიტეტისთვის ერთ-ერთი მთავარი საკომუნიკაციო მეთოდია პირისპირ 

შეხვედრები, რომელშიც მოიაზრება “მერის მიღების საათები”, საინფორმაციო შეხვედრები 

მოსახლეობასა და მერს ან/და  ადმინისტრაციულ ერთეულებში მერის წარმომადგენლებს შორის.  

პირისპირ შეხვედრები მნიშვნელოვანია მოსახლეობის კმაყოფილების, დამოკიდებულებისა და 

საჭიროებების დასადგენად, ინფორმაციის გაცვლის, უკუკავშირისა და საქმიანობის 

პოპულარიზაციისთვის.  ამასთანავე,  შეხვედრების მიზანია, უზრუნველყოს  მუნიციპალური 

პროცესების გამჭვირვალობა, ადგილობრივი მოსახლეობის ინფორმირება  და ხელი შეუწყოს 

მუნიციპალურ პროცესებში მოქალაქეთა მაქსიმალურ ჩართულობას. მუნიციპალიტეტს 

პირისპირ შეხვედრები ეხმარება გავრცელებულ დეზინფორმაციასთან ბრძოლაში და მის 

გაქარწყლებაში, სამომავლო პროცესების წარმართვასა და არსებული გამოწვევების დადგენაში. 

ზემოაღნიშნული  საკომუნიკაციო არხების გარდა, მუნიციპალიტეტი ასევე იყენებს “სმს  

შეტყობინების სერვისს” , რაც გულისხმობს მოსახლეობისთვის  სხვადასხვა ღონისძიების, ახალი 

და არსებული სერვისების  შესახებ ინფორმაციის მიწოდებას მოკლე ტექსტური შეტყობინების 

სახით.  

ქალაქში დაგეგმილი კონკრეტული ღონისძიების შესახებ სმს შეტყობინება ეგზავნება ფოთში 

რეგისტრირებულ 18 120 აბონენტს. 

სტრატეგიული კომუნიკაციების  დანერგვისა და გამოყენების  შედეგიანობის შეფასება ერთ-

ერთი ფუნდამენტია სტრატეგიის, როგორც დამხმარე ინსტრუმენტის მდგრადობისა და 

ეფექტურობის დადგენაში.  დოკუმენტით გათვალისწინებული აქტივობების წარმატებით 

განხორციელების  მაჩვენებელია სამიზნე აუდიტორიის უკუკავშირი. 

დაგეგმილი აქტივობების  შეფასება, რომელიც ეფუძნება მიღებულ უკუკავშირსა და კვლევებს, 

არის დამხმარე მექანიზმი გამოვლინდეს  წარმატების/წარუმატებლობის  შიდა და გარე  

ფაქტორები, ძლიერი და სუსტი მხარეები, მომავალში განსახორციელებელი აქტივობების 

გასაუმჯობესებელი ასპექტები, გამოწვევები რომელთაც მუნიციპალიტეტი გაუმკლავდა ან 

კვლავ რჩება გამოწვევად. 

საზოგადოების, მათ შორის, როგორც საერთაშორისო ასევე, ეროვნული აქტორების მხრიდან 

აღიარება და ეფექტურობაში დარწმუნება მნიშვნელოვანი ინსტრუმენტია საკომუნიკაციო 

აქტივობების შეფასებისთვის. აღნიშნული, კიდევ უფრო სარწმუნოს გახდის სტრატეგიით 

გათვალისწინებული აქტივობების მიზანშეწონილობას. 

კომუნიკაციების სტრატეგიის იმპლემენტაციამ და პრაქტიკაში გამოყენებამ უნდა 

უზრუნველყოს სამიზნე აუდიტორიის დამოკიდებულებისა და ქცევის ცვლილება, ამავე 

სტრატეგიით გათვალისწინებული მიზნების შესაბამისად, მაგალითად სანდოობის ხარისხის 

გაუმჯობესება, ჩართულობის გაზრდა, ცნობადობის ამაღლება და სხვა.  

სტრატეგიული კომუნიკაციების აქტივობების შეფასებისას საგულისხმოა  დადგენილ იქნას თუ 

რა მასშტაბით და რომელ სამიზნე აუდიტორიებთან შედგა კომუნიკაცია, რამდენად მიაღწია 

გზავნილმა კონკრეტულ სამიზნე აუდიტორიამდე და როგორ იყო  გზავნილის ძირითადი არსი 

აღქმული და გაგებული. 

კომუნიკაციების სტრატეგიის ეფექტიანი განხორციელებისთვის მნიშვნელოვანია 

განხორციელდეს მისი შესრულების პერიოდული მონიტორინგი, შესაბამისად მომზადდეს  

ანგარიში რომელიც მიზანშეწონილია მერს  წარედგინოს ყოველწლიურად. ამასთან, 

ადმინისტრაციულ-სამართლებრივი აქტით განისაზღვროს დოკუმენტის შესრულების 

მონიტორინგზე პასუხისმგებელი სამსახური/სამუშაო ჯგუფი.  

 

                  თავი 5. მონიტორინგი და შეფასება 

